
ᐃᖅᑲᓇᐃᔭᕐᕕᖕᒥ ᓱᐴᖅᑐᕐᓇᙱᑦᑐᖅ 

(ᑎᐹᖕᒥ ᐊᒻᒪ ᓱᕐᕋᖕᓇᖅᑐᒥᒃ)  

 

ᐱᔾᔪᑖ 

1. ᓄᓇᕗᑦ ᒐᕙᒪᒃᑯᑦ ᐃᓕᑕᖅᓯᐅᒪᖕᒪᑕ ᐃᓅᑦᑎᐊᕐᓂᕐᒧᑦ ᐊᑦᑕᕐᓇᓕᕈᓐᓇᖅᑐᓂᒃ ᐃᖅᑲᓇᐃᔭᕐᕕᖕᒥ 

ᒥᓗᒃᓯᔪᖃᕐᓂᖅᐸᑦ ᓱᕐᕋᖕᓇᖅᑐᒥᒃ; ᑕᐃᒪᐃᓐᓂᖓᓄᑦ, ᓄᓇᕗᑦ ᒐᕙᒪᒃᑯᑦ ᓱᐴᖅᑐᖃᑦᑕᖁᔨᙱᑦᑎᐊᖅᑐᑦ 

ᐅᕝᕙᓘᓐᓃᑦ ᓴᐃᓪᓕᓴᐅᑎᓂᒃ ᒥᓗᒃᓯᖃᑦᑕᖁᔨᙱᑦᑐᑦ, ᖃᓄᐃᑦᑐᒥᐊᖑᒐᓗᐊᖅᐸᑕ, ᐃᖅᑲᓇᐃᔭᖅᑎᓄᑦ 

ᐃᓄᓕᒫᓄᓪᓘᓐᓃᑦ ᓇᓂᑐᐃᓐᓇᖅ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᕐᕕᖏᓐᓂᒃ.  

2. ᐃᖅᑲᓇᐃᔭᖅᑎᑦ ᐱᔪᓐᓇᖅᑎᑕᐅᔪᑦ ᓚᐃᓴᖃᖅᑐᒥᒃ ᓘᒃᑖᒧᑦ ᐅᕝᕙᓘᓐᓃᑦ ᐃᓗᐊᖅᓴᐃᔨᒧᑦ 

ᓱᕐᕋᖕᓇᖅᑐᖅᑐᕈᓐᓇᖅᑎᑦᑎᓗᑎᒃ ᐃᓅᓕᓴᐅᑎᒋᓗᒍ ᐊᑐᖃᑦᑕᒐᒃᓴᖏᓐᓂᒃ ᐱᖃᑎᖃᕐᓗᑎᒃ ᑭᓯᐊᓂ 

ᖃᐅᔨᒃᑲᐃᒃᐸᑕ ᐊᖓᔪᖅᑳᒥᓄᑦ ᒥᓗᒃᓯᓚᐅᙱᓐᓂᖏᓐᓂᒃ ᓇᓂ ᒥᓗᒃᓯᔪᓐᓇᕐᒪᖔᑦ 

ᐃᓂᒃᓴᓕᐅᖅᑕᐅᖃᑦᑕᕐᓂᐊᕐᒪᑕ. 

ᐃᓄᐃᑦ ᐱᒻᒪᕆᐅᒋᔭᖏᑦᑕ ᑐᙵᕕᖏᑦ 

3. ᐅᓇ ᑎᓕᐅᕆᔾᔪᑎ ᑐᑭᒧᐊᒍᑕᐅᕗᖅ ᐅᑯᓇᙵᑦ ᐃᓄᐃᑦ ᐱᒻᒪᕆᐅᒋᔭᖏᑦᑕ ᑐᙵᕕᖏᓐᓂᑦ: 

 ᐱᔨᑦᑎᕐᓂᖅ: ᐱᔨᑦᑎᕐᓂᖅ ᐊᒻᒪ ᐊᑐᐃᓐᓇᐅᑎᑦᑎᓂᖅ ᐃᓚᒌᓄᑦ ᐊᒻᒪ/ᐅᕝᕙᓘᓐᓃᑦ ᓄᓇᖅᑲᑎᒌᓄᑦ − 

ᓄᓇᕗᑦ ᒐᕙᒪᒃᑯᑦ ᓄᓇᕗᒥᐅᓂᒃ ᐃᑲᔪᕈᒪᓪᓚᕆᖕᒪᑕ, ᐃᓅᑦᑎᐊᕐᓂᕐᒧᑦ ᐊᒻᒪ ᐊᑦᑕᕐᓇᖅᑐᒃᑰᙱᓪᓗᑎᒃ 

ᑕᒪᕐᒥᒃ ᐃᖅᑲᓇᐃᔭᖅᑏᑦ, ᐃᑲᔪᖅᑕᐅᔭᖅᑐᖅᓯᒪᔪᑦ ᐊᒻᒪ ᐳᓛᖅᓯᒪᔪᑦ ᓄᓇᕗᑦ ᒐᕙᒪᒃᑯᑦ 

ᐃᖅᑲᓇᐃᔭᕐᕕᖓᓐᓄᑦ ᐱᐅᓯᕆᔭᐅᖕᒪᑦ ᐃᖅᑲᓇᐃᔭᖅᑎᓕᒫᑦ ᐃᑲᔪᓲᖑᓪᓗᑎᒃ ᐊᑐᓕᖅᑎᑦᑎᓂᕐᒥᒃ 

ᐱᕙᓪᓕᐊᑎᑦᑎᓂᕐᒥᒡᓗ ᓴᙱᔫᔪᓂᒃ ᐊᒻᒪ ᖃᓄᐃᙱᑦᑎᐊᖅᑐᓂᒃ ᓄᓇᓕᖕᓂᒃ;   

 ᐃᓅᖃᑎᒌᑦᑎᐊᕐᓂᖅ: ᐃᓅᖃᑎᑎᒃ ᐃᒃᐱᒋᑦᑎᐊᕐᓗᒋᑦ, ᐊᐃᑉᐸᕇᑦ ᐊᒻᒪ ᐃᓅᖃᑎᑎᒃ ᑲᒪᒋᖃᑦᑕᕐᓗᒋᑦ − 

ᓄᓇᕗᑦ ᒐᕙᒪᒃᑯᓐᓂ ᐃᖅᑲᓇᐃᔭᖅᑎᑦ ᐃᖅᑲᓇᐃᔮᒥᓂᒃ ᐱᓕᕆᑦᑎᐊᕆᐊᖃᕐᒪᑕ ᑐᙵᓇᕐᓗᑎᒃ ᐊᒻᒪ 

ᐱᑦᑎᐊᓕᓗᑎᒃ ᐃᒃᐱᒍᓱᑦᑎᐊᕐᓗᑎᒡᓗ ᐃᓅᓯᕆᔭᐅᔪᓂᒃ, ᐱᔭᐅᒋᐊᓕᖕᓂᒃ ᐊᒻᒪ ᐱᒻᒪᕆᐅᒋᔭᐅᔪᓂᒃ 

ᐃᖅᑲᓇᐃᔭᖃᑎᒥᓄᑦ ᐊᒻᒪ ᓄᓇᕗᑦ ᒐᕙᒪᒃᑯᓐᓂ ᐳᓛᕆᐊᖅᓯᒪᔪᓄᑦ; ᐊᒻᒪ  

 ᐊᕙᑎᑉᑎᖕᓂᒃ/ᒧᓇᕆᑦᑎᐊᕐᓂᖅ: ᓄᓇᑦᑎᓐᓂ ᐃᒃᐱᒍᓱᑦᑎᐊᕐᓂᖅ, ᓂᕐᔪᑎᓂᒃ ᐊᒻᒪ ᐊᕙᑎᑦᑎᓐᓂᒃ − 

ᐃᖅᑲᓇᐃᔭᕐᕕᒃ ᓱᐴᖅᑐᕐᕕᐅᙱᑦᑐᖅ ᐊᓂᖅᓵᖅᑐᑦᑎᐊᕐᓇᖁᓪᓗᒋᑦ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᕐᕕᖏᑦ 

ᓴᐳᑎᓗᒋᓪᓗ ᐃᓅᓯᕆᔭᐅᔪᑦ, ᐊᑦᑕᕐᓇᙱᓪᓗᑎᒃ, ᐊᒻᒪ ᐃᖢᕐᕆᓗᑎᒃ ᐃᖅᑲᓇᐃᔭᖅᑎᑦ, ᓄᓇᕗᒥᐅᑦ ᐊᒻᒪ 

ᓄᓇᕗᑦ ᒐᕙᒪᒃᑯᓐᓄᑦ ᐳᓛᕆᐊᖅᓯᒪᔪᑦ.   

ᐱᓇᔫᑦ 

4. ᐅᓇ ᑎᓕᓯᔾᔪᑕᐅᔪᖅ ᑐᕌᖓᔪᖅ ᐃᖅᑲᓇᐃᔭᖅᑎᓕᒫᓄᑦ ᓄᓇᕗᑦ ᒐᕙᒪᒃᑯᓐᓄᑦ ᐊᒻᒪ ᒐᕙᒪᒃᑯᓐᓂ ᑎᒥᐅᔪᑦ 

ᐊᒻᒪᓗ ᑳᓐᑐᓛᒃᑕᐅᓯᒪᔪᑦ ᓄᓇᕗᑦ ᒐᕙᒪᒃᑯᓐᓂ ᑭᒡᒐᖅᑐᖅᖢᑎᒃ ᐱᓕᕆᔪᓄᑦ.   

5. ᐅᓇ ᑎᓕᓯᔾᔪᑕᐅᔪᖅ ᐱᔾᔪᑎᖃᓗᒃᑖᖅᑐᖅ ᖃᓄᐃᑦᑐᒥᐊᓂᒃ ᑎᐹᖕᓂᒃ ᐊᒻᒪ ᓱᕐᕋᖕᓇᖅᑐᓂᒃ ᒥᓗᒃᑕᐅᕙᒃᑐᓂᒃ. 

ᑐᑭᖏᑦ 

6. ᓱᕐᕋᖕᓇᖅᑐᒥᒃ ᐱᔾᔪᑎᓖᑦ ᑖᒃᑯᓄᖓ ᑎᓕᓯᔾᔪᑎᓄᑦ ᑕᒪᐃᓐᓄᑦ ᑐᕌᖓᕗᑦ ᓱᕐᕋᖕᓇᖅᑐᖅ ᐃᕕᒃ, ᓱᕐᕋᖕᓇᖅᑐᖅ 

ᐅᕝᕙᓘᓐᓃᑦ ᐃᓚᐅᖅᓯᒪᔪᖅ ᓱᕐᕋᖕᓇᖅᑐᒧᑦ ᖃᓄᑐᐃᓐᓇᕐᓘᓐᓃᑦ ᓱᕐᕋᖕᓇᖅᑐᖅ ᐊᔾᔨᐸᓗᒋᔭᐅᑐᐊᖅᐸᑦ 

ᓱᕐᕋᖕᓇᖅᑐᒦᑉᐸᒌᖅᑐᑦ ᐃᓚᐅᖅᓯᒪᔪᒧᑦ.  ᖃᓄᑐᐃᓐᓇᖅ ᑐᑭᓯᒋᐊᖃᒃᑲᓐᓂᕈᔅᓯ ᑐᕌᖓᔪᓄᑦ ᓇᖕᒥᓂᕆᔭᐅᔪᓄᑦ 

ᒪᓕᒐᖅᑎᒍᑦ ᓇᓗᓇᐃᕈᑕᐅᓯᒪᔪᓄᑦ ᓱᕐᕋᖕᓇᖅᑐᒧᑦ ᖃᐅᔨᒋᐊᕈᓐᓇᖅᐳᓯ ᓱᕐᕋᖕᓇᖅᑐᒧᑦ ᐱᖁᔭᕐᒧᑦ.    

7. ᓱᕐᕋᖕᓇᖅᑐᒧᑦ ᐃᓚᒃᓴᖏᑦ ᒪᑯᐊᖑᔪᓐᓇᖅᐳᑦ ᑭᓯᐊᓂ ᑭᒡᓕᖃᙱᑦᑐᑦ ᐅᑯᓄᖓ ᖄᒃᓴᑦ, ᐴᒃᓴᑦ, ᓱᐴᖅᑑᑎᑦ, 

ᐃᒪᓖᑦ ᓱᐴᖅᑑᑎᑦ, ᓱᐴᖅᑑᑦ ᐃᒪᓕᒃ ᐊᒻᒪ ᑎᖕᒥᑳᓲᑦ ᐊᑐᖅᑕᐅᓲᑦ ᓱᕐᕋᖕᓇᖅᑐᖅᑐᓄᑦ ᐅᕝᕙᓘᓐᓃᑦ ᐱᔾᔪᑕᐅᓲᑦ 

ᐊᑐᖅᑕᐅᓲᖑᓪᓗᑎᒃ ᓱᕐᕋᖕᓇᖅᑐᓕᕆᔾᔪᑎᒋᓪᓗᒋᑦ ᐊᒻᒪᓗ ᑖᒃᑯᐊ ᐱᔾᔪᑎᒋᓪᓗᒋᑦ ᑎᓕᓯᔾᔪᑎᑦ, ᓱᕐᕋᖕᓇᖅᑐᕐᒥᒃ 

ᑎᐹᕿᔅᓲᔭᓲᓄᑦ.    

8. ᓱᕐᕋᖕᓇᖅᑐᖅᑑᒪᓂᖅ ᐱᔾᔪᑎᒋᓪᓗᒍ ᑖᓐᓇ ᑎᓕᓯᔾᔪᑕᐅᔪᖅ ᑐᑭᖃᖅᐳᖅ ᖃᓄᐃᑦᑐᑐᐃᓐᓇᑦ ᓱᕐᕋᖕᓇᖅᑐᑦ 

ᓂᕆᔭᐅᓲᑦ, ᐄᔭᐅᓲᑦ, ᓱᐴᖅᑐᖅᑕᐅᓲᑦ ᐅᕝᕙᓘᓐᓃᑦ ᐃᓅᑉ ᑎᒥᐊᒍᑦ ᖄᖓᒍᓪᓘᓐᓃᑦ ᐱᔭᐅᓲᑦ, ᑭᓯᐊᓂ ᒪᑯᐊ 

ᐃᓚᓕᐅᔾᔭᐅᙱᖦᖢᑎᒃ ᐋᓐᓂᐊᕕᒃᑎᒍᑦ ᐱᔭᐅᓲᑦ ᓱᕐᕋᖕᓇᖅᑐᑦ ᒪᓕᒡᓗᒍ ᖃᓄᐃᓕᐅᖁᔨᓯᒪᔪᑦ ᐊᑐᖅᑐᒥᒃ 

ᐄᔭᒐᖅᑖᕈᑎᒥᒃ ᐅᕝᕙᓘᓐᓃᑦ ᐋᓐᓂᐊᕕᖕᒥ ᐱᔪᓐᓇᖅᑎᑕᐅᔪᒥᒃ. 

9. ᓯᒡᒐᓕᐊᙳᐊᑦ ᑲᐳᔾᔭᖅᑐᒨᖅᖢᑎᒃ ᓱᐴᖅᑐᖅᑰᔨᑦᑎᐊᕐᓇᖅᑐᑦ ᖃᐅᔨᒪᔭᐅᖕᒥᔪᑦ ᑲᑉᐳᔾᔭᖅᑐᒨᖅᑐᑦ 

ᓱᐴᖅᑐᕈᖕᓇᙱᑦᑐᑦ (ENDS), ᐃᒪᓖᑦ ᓱᐴᖅᑑᑎᑦ, ᑎᖕᒥᑳᓲᑦ, e-ᓯᒡᒐᓕᐊᑦ, e-ᓯᒑᑦ, e-hookahs, hookah 

pens, e-shisha, e-ᓱᐴᖅᑑᑎᑦ ᐊᓯᕈᓘᔭᖏᓪᓗ, ᓴᓇᓯᒪᔪᑦ ᓱᐴᖅᑐᖅᑎᓄᑦ ᓂᐅᕐᓗᒋᑦ ᓱᐴᖅᑐᕈᖕᓇᙱᑦᑐᑦ, 

ᓱᕐᕋᖕᓇᖅᑐᑦ ᐊᒻᒪ/ᐅᕝᕙᓘᓐᓃᑦ ᐊᓯᖏᓐᓂᒃ ᐃᓚᐅᖅᓯᒪᔪᓂᒃ.  ᑕᒪᐃᓐᓄᑦ ᐃᑲᔫᑕᐅᓲᑦ ᓱᐴᖅᑐᕈᖕᓇᙱᑦᑐᓄᑦ 

ᑭᓲᒥᐊᕋᓗᐊᖅᐸᑕ. 

10. ᓄᓇᕗᑦ ᒐᕙᒪᒃᑯᓐᓂ ᐃᖅᑲᓇᐃᔭᕐᕖᑦ ᑎᑎᕋᕐᕕᒋᔭᐅᔪᓕᒫᑦ, ᐃᒡᓗᕐᔪᐊᑦ ᐊᒻᒪ ᐊᕙᑎᖏᑦ ᐃᖅᑲᓇᐃᔭᖅᑎᒧᑦ 

ᓇᔪᖅᑕᐅᔪᑦ ᐃᖅᑲᓇᐃᔭᕐᕕᐅᓂᐊᖅᑐᓪᓘᓐᓃᑦ ᑭᒡᒐᑐᕐᓗᒋᑦ ᓄᓇᕗᑦ ᒐᕙᒪᒃᑯᑦ. ᑖᓐᓇ ᐃᓚᖃᖅᐳᖅ, ᑭᓯᐊᓂ 

ᑭᒡᓕᖃᙱᑦᑐᖅ ᐅᑯᓄᖓ, ᐃᖅᑲᓇᐃᔭᕐᕕᐅᒐᔪᒃᑐᓄᑦ, ᐃᓄᒃᑯᕖᑦ ᓂᕈᑐᔪᑦ, ᐃᓕᓐᓂᐊᕐᕕᐊᕈᓰᑦ, ᑲᑎᒪᕝᕖᑦ, 

ᐃᖅᑲᓇᐃᔭᖅᑎᓄᑦ ᑎᑎᕋᕐᕕᒋᔭᐅᔪᑦ, ᖁᒻᒧᒃᑕᐅᑏᑦ, ᓱᓪᓗᑯᑖᑦ, ᐋᓐᓂᐊᕖᑦ, ᓂᕆᔭᖅᑐᕐᕖᑦ, ᐃᖅᑲᓇᐃᔭᖅᑎᓄᑦ 

ᓴᓚᐅᓱᒡᕖᑦ, ᒪᔪᕋᐅᑏᑦ, ᐊᓇᕐᕖᑦ, ᓄᓇᕗᑦ ᒐᕙᒪᒃᑯᓐᓄᑦ ᓇᖕᒥᓂᕆᔭᐅᔪᑦ ᐅᕝᕙᓘᓐᓃᑦ ᐊᑐᖅᑐᐊᖅᑕᐅᔪᑦ 

ᓄᓇᓯᐅᑏᑦ, ᐱᖁᑎᒃᑯᕖᑦ ᐊᒻᒪ ᓯᕐᓗᐊᑦ ᐊᓯᓕᒫᖏᓪᓗ ᓄᓇᕗᑦ ᒐᕙᒪᒃᑯᑦ ᐱᓕᕆᕝᕕᖏᑦ.  

11. ᓱᐴᖅᑐᕐᓂᖅ, ᑖᔅᓱᒧᖓ ᐱᔾᔪᑎᒋᔭᐅᔪᖅ ᓱᐴᖅᑐᖅᑕᐅᔪᖅ ᓂᐅᖅᑕᐅᕙᒡᓗᓂ ᐳᔫᓚᑦᑎᔾᔪᑕᐅᖃᑦᑕᑐᐊᖅᐸᑦ 

ᓯᒡᒐᓕᐊᕐᒥᒃ, ᓯᒑᕐᒥᒃ, ᓱᐴᖅᑑᑎᒥᒃ, ᐃᒪᓖᑦ ᓱᐴᖅᑑᑎᑦ, ᓯᒡᒐᓕᐊᙳᐊᑦ, ᐊᓯᖏᓪᓘᓐᓃᑦ ᓂᐅᕆᐊᓖᑦ 

ᓱᐱᒋᐊᓖᓪᓗ ᑎᐹᖕᒥᙶᖅᑐᑦ, ᓱᕐᕋᖕᓇᖅᑐᒥᙶᖅᑐᑦ ᐊᓯᖏᓐᓂᒡᓘᓐᓃᑦ ᓱᕐᕋᖕᓇᖅᑐᓂᒃ ᓂᐅᖅᑕᐅᓲᓂᒃ 

ᐅᕝᕙᓘᓐᓃᑦ ᐳᔫᓚᑦᑎᔾᔪᑕᐅᓲᓂᒃ. 

12. ᑎᐹᖑᓂᕋᖅᑕᑦ  ᒪᑯᐊᖑᕗᑦ ᓯᒡᒐᓕᐊᑦ, ᓯᒑᑦ, ᓱᐴᖅᑑᑎᑦ ᐊᓯᓗᒃᑖᖏᓪᓗ ᓱᐴᖅᑐᖅᑕᐅᓲᑦ; ᒥᓱᒋᐊᓖᑦ, 

ᑕᒧᐊᔭᕆᐊᓖᑦ, ᑕᕝᕚᑮᑦ, ᓂᕆᔭᕆᐊᓖᑦ/ᖃᓂᕐᒧᑦ/ᐃᒃᑭᕐᒧᑦ ᐊᑯᓐᓂᖓᓄᐊᖅᑕᐅᓲᑦ ᐊᓯᓕᒫᖏᓪᓗ ᐳᔫᔭᙱᑦᑐᑦ 

ᑎᐹᖕᒥᙶᖅᑐᑦ ᐊᒻᒪ ᓯᒡᒐᓕᐊᙳᐊᒥᙶᖅᑐᑦ.  

13. ᑎᐹᖕᒥ ᓱᐴᖅᑑᒪᓂᖅ ᑐᑭᖃᖅᐳᖅ ᓱᐴᖅᑐᕐᓗᒍ, ᑕᒧᐊᓗᒍ, ᓂᐅᖅᑕᕐᓗᒍ ᐅᕝᕙᓘᓐᓃᑦ ᑎᐹᒃᑑᒪᓗᒍ 

ᐅᕝᕙᓘᓐᓃᑦ ᓯᒡᒐᓕᐊᙳᐊᖅᑑᒪᓗᒍ ᖃᓄᑐᐃᓐᓇᖅ ᐱᔾᔪᑎᖃᕐᓗᓂ. 

 ᒪᓕᒋᐊᓖᑦ 

14. ᓱᐴᖅᑐᕐᓂᖅ ᑎᐹᖕᒥᑦ ᐊᔪᕐᓇᙱᑎᑕᐅᔪᖅ ᓄᓇᕗᑦ ᒐᕙᒪᒃᑯᓐᓂᑦ ᓱᐴᖅᑐᕐᕕᖕᓂ, ᐅᖓᓯᒃᑎᒋᒋᐊᓖᑦ 9 ᒦᑕᔅᒥᑦ 

ᐃᓯᕐᕕᖕᒥᑦ/ᐊᓂᕝᕕᖕᒥᑦ ᐃᖃᓇᐃᔭᕐᕕᖕᒥᑦ; ᐅᕝᕙᓘᓐᓃᑦ 15 ᒦᑕᔅᒥᑦ ᐃᓕᓐᓂᐊᕐᕕᐅᑉ ᓯᓚᑖᓂ. 

15. ᓱᕐᕋᖕᓇᑐᓂᒃ ᖃᓄᐃᑦᑐᑐᐃᓐᓇᕐᓂᒃ ᐊᔪᖅᑎᑕᐅᔪᑦ ᓄᓇᕗᑦ ᒐᕙᒪᒃᑯᑦ ᐃᖃᓇᐃᔭᕐᕕᖕᓂᑦ (ᐱᖃᓯᐅᑎᓗᒋᑦ 

ᓱᐴᖅᑐᕐᕕᐅᔪᓐᓇᖅᑐᑦ). 

16. ᐃᖅᑲᓇᐃᔭᖅᑎᑦ ᐱᔪᓐᓇᐅᑎᓖᑦ ᐋᓐᓂᐊᕕᖕᒥᙶᖅᑐᒥᒃ ᓱᕐᕋᖕᓇᖅᑐᖅᑑᒪᔪᓐᓇᕐᓂᕐᒥᒃ ᐅᕝᕙᓘᓐᓃᑦ 

ᐋᓐᓂᐊᕕᖕᒥ ᐱᔪᓐᓇᖅᑎᑕᐅᔪᑦ ᑐᓴᖅᑎᑦᑎᖃᑦᑕᕆᐊᖃᖅᑐᑦ ᐊᖓᔪᖅᑳᒥᓄᑦ ᐋᓐᓂᐊᕕᖕᒥᙶᖅᑐᓂᒃ 

ᐅᕝᕙᓘᓐᓃᑦ ᐱᔪᓐᓇᐅᑎᖏᓐᓂᒃ, ᓱᕐᕋᖕᓇᖅᑐᓂᒡᓗ ᐱᔭᕆᐊᒃᓴᖅ ᐊᔪᙱᑎᑕᐅᔾᔪᑎᖏᑦ, ᓱᕐᕋᖕᓇᖅᑐᓂᒃ 

ᐊᑐᓯᒋᐊᓚᐅᙱᓐᓂᖏᓐᓂᒃ ᐃᖅᑲᓇᐃᔭᕐᕕᖕᒥ. 

17. ᐋᓐᓂᐊᕕᒃᑯᑎᒍᑦ ᓱᕐᕋᖕᓇᖅᑐᖅᑑᒪᓂᖅ ᓱᐴᖅᑐᕐᓗᒍᓘᓐᓃᑦ ᐳᔫᖅᑎᓪᓗᒍᓘᓐᓃᑦ ᐊᔪᕐᓇᙱᓲᖅ ᓄᓇᕗᑦ 

ᒐᕙᒪᒃᑯᑦ ᓱᐴᖅᑐᕐᕕᖏᓐᓂᑐᐊᖅ.  



ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖓ 

ᐊᒡᒍᖅᓯᒪᓂᖓ 1005: ᓱᐴᖅᑐᕐᕕᐅᓐᓇᙱᑦᑐᖅ ᐃᖅᑲᓇᐃᔭᕐᕕᒃ 

18. ᓯᒡᒐᓕᐊᙳᐊᑦ ᓴᙱᒃᑎᓴᖅᑕᐅᔭᕆᐊᖃᙱᑦᑐᑦ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᕐᕕᖏᓐᓂᒃ. 

19. ᓱᕐᕋᖕᓇᖅᑐᑦ ᐊᔪᖅᑎᑕᐅᔪᑦ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᕐᕕᖏᓐᓂᒃ ᓱᐴᖅᑐᒐᖅᓱᓐᓂᓛᕿᓂᐊᑐᐊᖅᐸᑦ. 

20. ᐃᖅᑲᓇᐃᔭᖅᑎᒥᒃ ᐅᖃᐅᔾᔪᖅᑕᐅᔪᖃᕈᓐᓇᖅᐳᖅ ᐊᖑᔭᐅᑐᐊᖅᐸᑦ ᓱᐴᖅᑐᕐᓗᓂ ᓱᕐᕋᖕᓇᖅᑑᒪᓗᓂᓘᓐᓃᑦ 

ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᕐᕕᖓᓐᓂ. ᐃᒪᓐᓇ ᐅᖃᐅᔾᔪᖅᓱᖅᑕᐅᑐᐃᓐᓇᕆᐊᖃᖅᐳᑦ ᐅᖃᐅᓯᒃᑯᑦ 

ᐃᓂᖅᑎᖅᑕᐅᓗᑎᒃ, ᑎᑎᖅᑲᑎᒍᑦ ᐃᓂᖅᑎᖅᑕᐅᓗᑎᒃ, ᓄᖅᑲᖓᑎᑕᐅᓚᐅᑲᒡᓗᑎᒃ, ᐅᕝᕙᓘᓐᓃᑦ ᐊᓂᑕᐅᓗᑎᒃ 

ᐃᖅᑲᓇᐃᔭᖅᑎ ᒪᓕᖁᔭᐅᔪᓂᒃ ᒪᓕᒍᒪᙱᑐᐊᖅᐸᑦ. ᑕᑯᒋᐊᕐᓗᒍ ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖓ 801: 

ᐃᖅᑲᓇᐃᔭᖅᑎᑦ ᐅᖃᐅᔾᔪᖅᓱᖅᑕᐅᔪᑦ, ᑐᑭᓯᒋᐊᒃᑲᓐᓂᕈᒪᒍᔅᓯ ᐅᖃᐅᔾᔪᖅᓱᖅᑕᐅᓲᓂᒃ ᐱᔾᔪᑎᓕᖕᓂᒃ. 

21. ᐃᖅᑲᓇᐃᔭᖅᑎᒥᒃ ᐊᖑᔭᐅᔪᖃᖅᐸᑦ ᓱᐴᖅᑐᖅᑐᒥᒃ ᐊᒻᒪ/ᐅᕝᕙᓘᓐᓃᑦ ᒥᓗᒃᓯᔪᒥᒃ ᓄᓇᕗᑦ ᒐᕙᒪᒃᑯᑦ 

ᐃᖅᑲᓇᐃᔭᕐᕕᖕᒥ, ᐃᖅᑲᓇᐃᔭᖅᑎ ᐊᒻᒪ/ᐅᕝᕙᓘᓐᓃᑦ ᐃᖅᑲᓇᐃᔭᕐᕕᒋᔭᖅ 

ᐊᑭᓕᒐᒃᓴᖅᑖᖅᑎᑕᐅᑐᐃᓐᓇᕆᐊᖃᖅᐳᑦ ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ  ᓇᓪᓕᐅᒃᑯᒫᓂᒡᓗ 

ᖃᐅᔨᓴᖅᑎᒃᑯᓐᓂ. 

22. ᐃᖅᑲᓇᐃᔭᖅᑎᓕᒫᑦ, ᐃᖅᑲᓇᐃᔭᖅᑎᙳᓵᖅᓯᒪᔪᓪᓗ ᐊᐅᓚᑦᑎᔨᐅᖃᑕᐅᔪᑦ ᓄᓇᕗᑦ ᒐᕙᒪᒃᑯᑦ 

ᐃᖅᑲᓇᐃᔭᕐᕕᖏᓐᓂᒃ, ᐊᒻᒪᓗ ᐃᓄᐃᑦ ᑐᓴᖅᑎᑕᐅᔭᕆᐊᖃᖅᐳᑦ ᓱᐴᖅᑐᕐᓂᖅ ᐊᒻᒪ ᒥᓗᒃᓯᓂᖅ 

ᖃᓄᐃᑦᑐᑐᐃᓐᓇᓂᒃ ᐱᔭᐅᔭᕆᐊᖃᙱᓐᓂᖏᓐᓂᒃ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᕐᕕᖏᓐᓂᒃ.  

23. ᑐᑭᓯᒋᐊᒐᒃᓴᑦ ᑎᐹᖕᒥ ᐊᑐᖁᔭᐅᙱᑦᑐᑦ ᐊᒻᒪ ᐅᖃᐅᔾᔪᖅᓱᐃᔾᔪᑎᑦ ᓄᖅᑲᖁᔨᔾᔪᑎᑦ ᐃᖅᑲᓇᐃᔭᖅᑎᓄᑦ 

ᐱᔭᒃᓴᐅᖕᒥᔪᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ.  

24. ᑐᑭᓯᒋᐊᒐᒃᓴᑦ ᐊᒻᒪ ᐅᖃᐅᔾᔪᖅᓱᐃᔾᔪᑎᑦ ᓱᕐᕋᖕᓇᖅᑐᕐᒧᑦ ᐋᓐᓂᐊᓕᕈᑕᐅᓲᓄᑦ ᒥᒃᖠᒋᐊᕈᑎᑦ ᐃᖅᑲᓇᐃᔭᖅᑎᓄᑦ 

ᐱᔭᒃᓴᐅᖕᒥᔪᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ.  

25. ᐱᓕᕆᕝᕖᑦ ᐊᒻᒪ ᒐᕙᒪᒃᑯᓐᓂ ᑎᒥᐅᔪᑦ ᖃᐅᔨᒪᑎᑦᑎᓂᐊᖅᐳᑦ ᓈᒻᒪᒃᑐᓂᒃ ᓇᓗᓇᐃᒃᑯᑦᑎᖅᓱᖅᓯᒪᓗᑎᒃ, 

ᐱᔭᒃᓴᐅᔪᑦ ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᑦ ᐊᒻᒪ ᓇᓪᓕᐅᒃᑯᒫᓂᑦ ᖃᐅᔨᓴᖅᑎᒃᑯᓐᓂ, 

ᐃᖅᑲᓇᐃᔭᕐᕕᖕᓄᐊᖅᑕᐅᖃᑦᑕᖅᑐᑦ ᑐᓴᐅᒪᑎᑦᑎᔾᔪᑎᒃᓴᐅᓪᓗᑎᒃ ᐃᖅᑲᓇᐃᔭᖅᑎᓄᑦ ᐊᒻᒪ ᐃᓄᖕᓄᑦ ᑎᓕᓯᔾᔪᑎ 

ᐱᔾᔪᑎᒋᓪᓗᒋᑦ. 

26. ᓱᐴᖅᑐᕈᖕᓇᙱᑦᑐᑦ ᓱᐴᖅᑐᖃᑦᑕᕐᓂᕐᒧᓪᓗ ᓄᖅᑲᖅᐸᓪᓕᐊᔾᔪᑎᑦ ᐱᔭᐅᔪᓐᓇᖅᑐᑦ ᓄᓇᕗᑦ ᒐᕙᒪᒃᑯᑦ 

ᐃᖅᑲᓇᐃᔭᕐᕕᓕᒫᖏᓐᓂᒃ. ᑖᒃᑯᐊ ᓂᐅᕕᐊᒃᓴᐃᑦ ᐊᑐᐃᓐᓇᐅᔪᑦ ᐅᕕᓂᖕᒧᑦ ᓂᐱᑎᑦᑕᕆᐊᓕᑦ, ᑕᒧᐊᔭᒐᐃᑦ, 

ᖃᓂᒃᑯᑦ ᑎᖕᒥᑳᕈᑎᑦ, ᓂᐅᖅᓯᔾᔪᑎᑦ ᐊᒻᒪᓗ ᐃᔭᒐᐃᑦ.  

27. ᒥᓂᔅᑕ ᑲᒪᒋᔭᒃᓴᓕᒃ ᐱᓕᕆᕝᕕᖕᒧᑦ ᐅᕝᕙᓘᓐᓃᑦ ᒐᕙᒪᒃᑯᓐᓄᑦ ᑎᒥᐅᔪᒧᑦ ᑲᒪᔨᒋᔭᐅᔪᓄᑦ ᒪᒥᓴᕐᕕᖕᓄᑦ ᐊᒻᒪ 

ᑎᒍᔭᐅᓯᒪᕝᕕᖕᓄᑦ ᐊᔪᙱᑎᑦᑎᑐᐃᓐᓇᕆᐊᖃᖅᐳᑦ ᐃᓚᖓᓐᓂᒃ ᑭᑭᑦᑎᔪᓐᓇᕐᓗᓂ ᐱᕕᖃᖅᑎᓪᓗᒋᑦ 

ᓄᓇᓕᖕᒥᐅᑦ ᑖᒃᑯᓄᖓ ᒪᒥᓴᕐᕕᖕᓂ ᓱᐴᖅᑐᕈᓐᓇᕐᓗᑎᒃ ᐊᒻᒪ/ᐅᕝᕙᓘᓐᓃᑦ ᓱᐴᖅᑐᒐᕈᓐᓇᕐᓗᑎᒃ ᓄᓇᕗᑦ 

ᒐᕙᒪᒃᑯᑦ ᐱᓕᕆᕝᕕᖏᓐᓂᒃ ᓂᕈᑐᔫᙱᑐᐊᖅᐸᑕ ᐅᕝᕙᓘᓐᓃᑦ ᐊᔪᖅᑎᑕᐅᒃᐸᑕ ᓱᕐᕋᖕᓇᖅᑐᕐᒧᑦ ᐱᖁᔭᕐᒥ 

ᐅᕝᕙᓘᓐᓃᑦ ᑎᐹᖕᒧᑦ ᐊᒻᒪ ᓱᐴᖅᑐᕐᕕᐅᒋᐊᖃᙱᑦᑐᑦ ᐱᖁᔭᕐᒥ.  

28. ᐃᖅᑲᓇᐃᔭᖅᑎᒥᒃ ᖃᐅᔨᔪᖃᖅᐸᑦ ᐃᖅᑲᓇᐃᔭᖅᑎᒥᒃ ᓱᐴᖅᑐᖅᑐᒥᒃ ᐊᒻᒪ/ᐅᕝᕙᓘᓐᓃᑦ ᓱᐴᖅᑐᒐᖅᑐᒥᒃ 

ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᕐᕕᖓᓐᓂ, ᐊᖑᓯᖅᑲᐅᔪᖅ ᖃᐅᔨᒃᑲᐃᔭᕆᐊᖃᖅᐳᖅ ᐊᖓᔪᖅᑳᒥᓄᑦ, 

ᑲᒪᔪᓐᓇᕋᔭᕐᒪᓪᓕ ᑭᖑᓂᐊᒍᑦ ᓱᐴᖅᑐᒃᑲᓐᓂᖁᙱᓪᓗᒍ ᓱᐴᖅᑐᒐᒃᑲᓐᓂᖁᙱᓪᓗᒍᓘᓐᓃᑦ. ᑕᑯᒋᐊᕐᓗᒍ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖓ 1006: ᐃᒥᐊᓗᒃ, ᓱᕐᕋᖕᓇᖅᑐᖅ ᐊᓯᖏᓪᓗ ᐋᖓᔮᕐᓇᖅᑐᑦ − 

ᐋᖓᔮᕐᓇᖅᑐᓂᒃ ᐊᑐᕐᓂᖅ ᐃᖅᑲᓇᐃᔭᕐᕕᖕᓂ ᖃᐅᔨᒪᔾᔪᑎᒃᓴᑦ (ᐅᐃᒍᖓ ᐃ) ᑎᑎᕋᕐᓗᒍᓗ ᐋᖓᔮᕐᓇᖅᑐᒥᒃ 

ᐊᑐᕐᓂᕐᒧᑦ ᖃᓄᐃᓕᐅᕐᓂᐅᓚᐅᖅᑐᒧᑦ ᐅᓂᒃᑳᖅ (ᐅᐃᒍᖓ ᐱ). 

ᐱᔪᓐᓇᐅᑎᓖᑦ ᐊᒻᒪ ᖃᐅᔨᒋᐊᕐᕕᐅᔪᓐᓇᖅᑐᑦ  

29.  ᑎᐹᖕᒧᑦ ᐊᐅᓚᑦᑎᓂᖅ ᐊᒻᒪ ᓱᐴᖅᑐᕐᕕᐅᒋᐊᖃᙱᑦᑐᓄᑦ ᐱᖁᔭᖅ  

30. ᓱᕐᕋᖕᓇᖅᑐᒧᑦ ᐱᖁᔭᖅ 



ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖓ 

ᐊᒡᒍᖅᓯᒪᓂᖓ 1005: ᓱᐴᖅᑐᕐᕕᐅᓐᓇᙱᑦᑐᖅ ᐃᖅᑲᓇᐃᔭᕐᕕᒃ 

31. ᐊᑦᑕᕐᓇᖅᑕᐃᓕᒪᓂᕐᒧᑦ ᐱᖁᔭᖅ 

32. ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖓ 801: ᐃᖅᑲᓇᐃᔭᖅᑎᓂᑦ ᐅᖃᐅᔾᔪᐃᓂᖅ   

33. ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖓ 1006: ᐃᒥᐊᓗᒃ, ᓱᕐᕋᖕᓇᖅᑐᑦ ᐊᓯᖏᓪᓗ ᐋᖓᔮᕐᓇᖅᑐᑦ, ᐅᐃᒍᖓ ᐃ: 

ᐊᖓᔮᕐᓇᖅᑐᖅ ᐊᑐᖅᑕᐅᓂᖓᓄ ᐃᖅᑲᓇᐃᔭᕐᕕᒻᒥᑦ ᐊᑐᐊᒐᐃᑦ ᐊᒻᒪ ᐅᐃᒍᖓ ᐱ: ᐋᖓᔮᕐᓇᖅᑐᖅᑑᒪᓂᖅ 

ᐊᒻᒪ ᖃᓄᐃᓕᓂᕆᔭᐅᔪᒥᒃ ᐅᓂᒃᑳᖅ 

34. ᐱᓕᕆᕝᕕᖕᒥ ᓱᐴᖅᑐᕐᕕᐅᒋᐊᖃᙱᑦᑐᓄᑦ ᐊᑐᐊᒐᐃᑦ − ᐊᑐᖅᑕᐅᔪᓐᓇᖅᑐᑦ ᐊᔾᔨᒌᙱᑦᑐᓄᑦ ᓄᓇᕗᑦ 

ᒐᕙᒪᒃᑯᑦ ᐃᖅᑲᓇᐃᔭᕐᕕᖏᓐᓂᒃ ᓱᐴᖅᑐᕐᕕᐅᒋᐊᖃᙱᑦᑐᓂᒃ.  

35. ᐊᕙᑎᑦᑎᓐᓂ ᑎᐹᖕᒥ ᓱᐴᖅᑐᖃᑦᑕᕐᓂᕐᒧᑦ ᒪᓕᒋᐊᓕᑦ ᐊᑦᑕᕐᓇᖅᑕᐃᓕᒪᓂᕐᒧᑦ ᐱᖁᔭᖅ  

36. ᐃᖅᑲᓇᐃᔮᒧᑦ ᐋᓐᓂᐊᖅᑖᑕᐃᓕᒪᓂᕐᒧᑦ ᐊᑦᑕᕐᓇᖅᑕᐃᓕᒪᓂᕐᒧᓪᓗ ᒪᓕᒋᐊᓕᑦ ᐊᑦᑕᕐᓇᖅᑕᐃᓕᒪᓂᕐᒧᑦ 

ᐱᖁᔭᖅ  

37. ᐅᔭᕋᖕᓂᐊᕐᕕᖕᒥ ᐋᓐᓂᐊᖅᑖᑕᐃᓕᒪᓂᕐᒧᑦ ᐊᑦᑕᕐᓇᖅᑕᐃᓕᒪᓂᕐᒧᓪᓗ ᒪᓕᒋᐊᓕᑦ ᐅᔭᕋᖕᓂᐊᕐᕕᖕᒧᑦ 

ᖃᓄᐃᙱᑦᑎᐊᕐᓂᕐᒧᑦ ᐊᒻᒪ ᐊᑦᑕᕐᓇᖅᑕᐃᓕᒪᓂᕐᒧᑦ ᐱᖁᔭᖅ.  

38. ᕼᐋᒻᒪᓚᒃᑯᓐᓂ ᒪᓕᒐᕋᓛᑦ − ᐊᔾᔨᒌᙱᑦᑐᓂᒃ ᓄᓇᓕᖕᓂ ᒪᓕᒐᕋᓛᕆᔭᐅᔪᑦ ᐊᐅᓚᔾᔭᐃᒋᐊᕈᑎᒃᓴᑦ 

ᑎᐹᒃᑐᖃᑦᑕᕐᓂᕐᒧᑦ ᐃᓄᒋᐊᒃᑐᒃᑯᕕᖕᓂᒃ 

ᖃᐅᔨᒋᐊᕐᕕᒃᓴᑦ 

39. ᑐᑭᓯᒋᐊᒃᑲᓐᓂᕈᒪᓐᓂᕈᕕᑦ ᐅᕝᕙᓘᓐᓃᑦ ᐊᓯᖏᓐᓂ ᖃᐅᔨᒋᐊᒃᑲᓐᓂᕈᒪᓐᓂᕈᕕᑦ ᐅᕗᖓ ᖃᐅᔨᒋᐊᕈᓐᓇᖅᑐᑎᑦ: 

ᑐᑭᒧᐊᑦᑎᑦᓯᔨ, ᑭᒡᒐᖅᑐᐃᔨᒃᑯᓐᓂ ᐃᖅᑲᓇᐃᔭᖅᑎᓄᑦ ᐃᖅᑲᓇᐃᔮᓂᓪᓗ ᕿᒥᕐᕈᓂᕐᒧᑦ 

ᑮᓇᐅᔭᓕᕆᔨᒃᑯᑦ 

ᐃᖃᓗᐃᑦ, ᓄᓇᕗᑦ 

975-6211 

 


